
Soqanngilaq.



Kultureqarneq pillugu periusissiap nutaap suliarineqarneranut atatillugu, Sermersuumi kulturilerineq siunissami
qanoq ilusilersorneqassanersoq Najukkami Ataatsimiititaliamit siunnersuusiortoqassasoq kommunimit
kissaatigineqarpoq.

Kultureqarnermut tunngasuni kommune qanoq siunertaqarnersoq paasiniassallugu kultureqarneq pillugu
periusissap siunertarivaa. Kulturilerinermi aamma iliuusissatut pilersaaruteqarnermi ineriartornissamut
takorluukkat kultureqarneq pillugu periusissiaqarnermi pineqarput.

Taamaattumik allaffissamik imaqanngitsumik ilissinnut nassiussisoqarpoq – allaffissamilu kultureqarneq pillugu
periusissiami soqartariaqarneranik allattuissaasi (ilanngussaq 1). Aallutassarerusutat sisamaasut siunissami
iliuuseqarfissatut isigisavut ilanngunneqarput, taakkulu tunngavigalugit ilissi takorluukkassinnik,
isumassarsiassassinnik siunnersuutissassinnillu tunngaviliisinnaasut. Kultureqarneq pillugu periusissiami suut
sammineqartariaqarnersut pillugit kiffaanngissuseqarlusi isummasi tunniunneqartussat Kultureqarnermut
Immikkoortortaqarfimmut pingaarnerpaajuvoq – qanorluunniit ukkataqartoqaraluarpat soqanngippalluunniit.

Isumassarsiaqarussi siunnersuutissaqarussilu uunga nassiunneqassapput kultur@sermersooq.gl

kingusinnerpamaik 15. februaari 2019.

Kissaatisi isummasilu tamarmik ilanngunneqarsinnaasut qulakkeerneqarsinnaanngilaq, taamaattoq isummat
isumassarsiallu sapinngisamik assigiinngitsut kommunimit peqataatinneqarusupput.

Najukkami Ataatsimiititaliat, kultureqarnermut suliffeqarfiit kulturilerisullu saniatigut kommunip app-ia ISUMAGA
aqqutigalugu innuttaasut paasiniaaffigineqarput. Najukkami Ataatsimiititaliap akissuteqarnissaanut
piffissaliunneqartoq assigalugu INUUSUKOMBEST qinnuigineqarpoq kultureqarnermut politikkissamut
siunnersuuteqassasoq.

Inassuteqaatigineqarpoq:

Kultureqarneq pillugu periusissiamut takorluugaasinnaasut, isumassarsiaasinnaasut siunnersuutaasinnaasullu
Najukkami Ataatsimiititaliamit eqqartorneqassasut kingusinnerpaamillu 15. februaari 2019-imi nassiullugit.



Sermersooq Business Council kommunip kajumissaarineratigut takornariaqarneq pillugu kommunimut
takornariaqarneq pillugu periusissiamik sulissutiginnippoq. Takornarialerinermik inuussutissarsiutillit
apersornerisigut, workshoppertinnerisigut immersuinikkullu kommunalbestyrelsillu workshoppertinneratigut
periusissiamut suliaqarnermut peqataatitsineq qulakkeerneqarpoq. Periusissiami takorluugaq
saqqummiunneqarpoq, kommune inuussutissarsiornermut aalajangersakkanik pilersitsiniartoq siunissami
imminut napatissinnaasumik aamma avataanit soqutigisaqatigiit ukioq naallugu iliuuseqarsinnaaneq
sammisinnaanngorlugu.

Kommunimut, Sermersooq Business Council, Namminersorlutik Oqartussanut, takornarialerinermik
inuussutissarsiutilinnut aningaasaliisunullu pitsaanerusumik takornariaqarnerup ineriartorneranut
malittarisassanik pilersitsiniarluni iliuusissatut pilersaarutinik siunnersuuteqarpoq. Kommuneqarfik Sermersuup
Takornarialerinermut periusissiaa Ilanngussaq 1-itut ilanngunneqarpoq.

Namminersorlutik Oqartussat Nunamut tamarmut takornariartitsinermi pilersaarummut ilanngussassamik
suliaqassapput. Pilersaarut taanna nunap immikkoortuinik imaqartussaavoq, tamatumunngalu atatillugu
Namminersorlutik Oqartussat kommunit ilanngussanik tunniussaqarnissaannik noqqaassuteqarpoq.
Kommuneqarfik Sermersuup nunap immikkoortui ”Sermersuup Kangia” aamma ”Sermersuup Kitaa”
ilanngutissavai. Ilanngutassaq kommunip takornariaqarnermut politikkia periusissiaalu tunuliaqutaralugit
suliarineqarpoq. Kommunip Namminersorlutik Oqartussanut ilanngussaliassaa Ilanngussami 2-tut
ilanngunneqarpoq.

Kommunip Kommuneqarfik Sermersuumi Najukkami Ataatsimiititaliat takornariaqarneq pillugu politikkissamut
immersueqataanissaannut periarfissikkusuppai. Najukkami Ataatsimiititaliat qinnuigineqarput tusarniaanermut
akissuteqaatertik Carina Hjorth-imut nassiuteqqullugu kingusinnerpaamik marsip qulinganni 2019:
carc@sermersooq.gl

Periusissiaq naatsumik

Periusissiaq qitiutinneqarpoq, kommune inuussuutissarsiortunut innutaasunullu suleqataassasoq kimittooq.
Kommune aalajangersakkanik suliaqassaaq takornariaqarnerup imminut napatissinnaasutut
ineriartortinneqarnissaa siunertaralugu. Periusissiami anguniarneqarpoqKommuneqarfik Sermersuup
tarkornariaqarnermut anguniagarigaa, pinngortitamut tulluussakkamik kimittuumik inuussutissarsiummik
patajaatsumik pilersitsisoqarnissaa. Inuussutissariummi tassani kulturi nunarsuarmilu kommunit annersaanni
ilisarnaatit tamaneersut ikorfartortigalugit kommunip Nunattalu takornariarfissatut nukittuutut nittarsaannissaa ,
pinngortitaq, piviusut kulturilu aqqutigalugit takornariat nunanit tamaneersut puigugallarinngisassatut
migisaqarnissamik pisariaqartitaannik naammassinnittumik.

Anguniarneqartoq tassaavoq takornariaqarnermi tamakkiisumik suliffissaqartitsilernissaq, misigisassallu
aningaasarsiutaasinnaasut tamaasa ataatsimoortinneqarnissaat, taamaasilluni takornariaqarneq atituumik
eqqarsaatigineqassammat, aammalu inuit piginnaasallu suliffeqarfinnit tamaneersut peqataatillugit.

Takornariaqarneq pillugu periusissiami 2023-imut anguniarneqartut makkuupput:



Anguniagassatut
siunniussat

2023

Suliassaqartitsineq

Takornarianik sullissisut 10 %-imik amerlinissaat.

1. Kitaani: Ukioq naallugu takornarianik sullissisut 220-it.

2. Kangiani: Ukioq naallugu takornarianik sullissisut 105-it.

Timmisartukkut
angallanneqartartut

Nunanit allanit timmisartukkut Islandimiit toqqaanartumik kiisalu Kangerlussuaq
aqqutigalugu Danmarkimit tikittut tunngaviusumik pitsaanerusumik
iliuuseqarfigineqarsinnaanngillat. Nunanit allanit angalasut najugaqartunit
angalasunit naammaginartumik immikkoortinneqarsinnaanngillat taamaattumik
unnuisarfinnik ineriartortitsineq ingerlanneqassappat tulluarnerussaaq.

Suliaqartut kommunilu 2023 kingorna silaannakkut angallanneq pitsaanerusumik
periarfissinniarlugu siunissamut nutaamut piareersarnikuupput.

Umiarsuarnik
takornariartaatinik
angalasut

2019-2023-mut angalasut ukiumut minnerpaamik 10 %-imik amerlinissaat.

1. Kitaani: umiarsuarsuarnik takornariartaatinik angalasut 27.000.

2. Kangiani: umiarsuarsuarnik takornariartaatinik angalasut 10.000.

Unnuinerit

Nunanit allaniit unnuisut ukiumut 3 %-imik amerleriassapput:

1. Kitaani: tikeraat unnuisut 8.600

2. Kangiani: tikeraat unnuisut 5.500

Inuiaqatigiit
aningaasaqarnerani
kaaviiaartitat

Ukiumut kaaviiartitat 5 %-imik qaffassapput

1. Kommunimi: 220 mio DKK



Kina qanoq iliuuseqassava ?

Periusissiami takornariaqarnermik inuussutissarsiornerup ineriartortinnissaanut sinaakkutissanik ,
pitsanngorsaasussanik ikorfartuutaasussanillu iliuusissatut siunnersuuteqarpoq. Kommunimut, Sermersooq
Business Council, Namminersorlutik Oqartussanut, takornarialerinermut inuussutissarsiortunut
aningaasaliisunullu pitsaanerusumik takornariaqarnerup ineriartorneranut malittarisassanik pilersitsiniarluni
iliuusissatut pilersaarutinik siunnersuuteqarpoq . Allaaserineqarnerat 1-imi "Sermersuumi Takornariaqarneq
pillugu periusissiaq 2019-2023" qupp. 23-mi takuneqarsinnaapput.”

Inassuteqaat

Inassuteqaatigineqarpoq:

Najukkami Ataatsimiititaliat Takornarialerinermut periusissiaq ilisimatitsissutitut tigussagaat immaqalu
tusarniaanermut akissuteqaat kingusinnerpaamik marsip qulinganni 2019-imi nassiutissagaat.



Politikkikkut suleqatigiinnissamik isumaqatigiissummi kissaatigineqarpoq takornariaqarnerup
ineriartortinneqarnissaa tapersersorneqassasoq aammalu kommunip Illoqarfiit Pingaarnersaannut Periusissaani
taaneqarpoq takornariaqarneq pillugu periusissiortoqassasoq. Taamaattumik kommunimut takornariaqarneq
pillugu ineriartortitsinermut aqqutissiuussisussamik polikkiliortoqarpoq. Taannaassaaq kommunip
takornariaqarneq pillugu periusissiaanut aallarniutaasussaq, tassanilu annertunerusumik allaaserineqassalluni,
takornarialerinerup iluani qaffaanermi ineriartortitsinissamilu qanoq ililluni tapersersuisoqarniarnersoq.

Kommunip Kommuneqarfik Sermersuumi Najukkami Ataatsimiititaliat takornariaqarneq pillugu politikkissamut
immersueqataanissaannik periarfissikkumavai. Najukkami Ataatsimiititaliat tusarniaanermit akissuteqaatitik
kingusinnerpaamik marsip qulinganni 2019 uunga nassiutissavaat Carina Hjorth: carc@sermersooq.gl

Takornariaqarneq pillugu politikkimi kommunip pingaarnertut takorluugai makku allaaserineqassapput:

Kommuneqarfik Sermersuup ornitassanik siunnerfilimmik ineriartortitsineq aqqutigalugu aammalu
inuussutissarsiornermut tunngasunik najoqqutassaqartitsinikkut takornariaqarneq inuussutissarsiorfittut
patajaatsutut piginnaasaqarfiulluartumik erseqqissumillu kommunip nunattalu aningaasarsiorneranut
iluaqutaanissaa anguniarpaa.

Taamatut takorluugaqarneq imaattunik anguniagaqarnermik kinguneqarpoq:

1. Tamanut takornariaqarneq

2. Najoqqutassat piginnaasallu eqqortut

3. Ornitassat orniginarluartut

4. Pinngortitaq kulturilu isumalluutitut nunattalu erlinnartuutaattut

5. Takornarialerineq aningasarsiornikkut, inuttut avatangiisitigullu patajaatsutut inuussutissarsiutigalugu

Imarisaani aallaavigineqartut tassaapput Sermersooq Business Council, Destination East Greenland aamma
Grønlandsbanken takornarialerisunik soqutigisaqartunillu apersuinerinit, apeqqutinik akisassanik misissuinerinit
workshoppeqartitsinerinit isumasioqatigiissitsinerillu pissarsiarineqarsimasut. Tamakkua saniatigut
aallaavigineqarput Visit Greenlandip nuna tamakkerlugu ataatsimeersuartitsinerinit isumasioqatigiissitsinerinillu
pissarsiarineqartut, aammalu Namminersorlutik Oqartussat kommunillu ataatsimoorlutik Tunumi Kitaanilu
isumasioqatigiissitsinerineersut. Aamma kommunalbestyrelsip immikkut sammisaqartitsineranit qinikkanit
pissarsiarineqartut ilaatinneqarput.

Taamaattumik takornarialerineq pillugu politikkimi, patajaatsumik ineriartortitsisoqarnissaanut pitsaasunik
atugassaqartitsinissamik isumaginninnissaanut kommunip takornarialerinermik ingerlatsisunut nukittuumik

mailto:carc@sermersooq.gl


suleqatiginissaa takorluukkatut saqqummiunneqarpoq. Tamanna takorluukkami aammalu anguniagassani
tallimani takuneqarsinnaavoq.

Inatsisitigut tunngavigisat allagaatillu tunngaviliiviusut

Kommuneqarfik Sermersuup Takornarialerineq pillugu periusissiaa

Visit Greenlandip Towards More Tourism-mit innersuussutai 11-t

Inassuteqaat

• Najukkami Ataatsimiititaliat takornariaqarneq pillugu politikkissamut siunnersuut ilisimatitsissutitut
tigussagaat tusarniaanermilu akissuteqaat kingusinnerpaamik marsip qulinganni 2019 nassiutissagaat



1) Ukioq 2019-imut najukkami ataatsimiititaliat innuttaasumut sisamariarlutik
ataatsimiisitsisarnissaannut ullut uku aalajangiuppaat.

26. marts 2019

24. april 2019

14. maj 2019

15. oktober 2019

2) Kultureqarnermi immikkoortortaqarfimmiit apeqqutigineqarami Tasiilaq 125-iliilluni
nalliuttorsiornissaanut Najukkami Ataatsimiititaliat tapiisinnaannginnersoq.

Najukkami ataatsimiititaliaq ataatsimiinnermini ulloq 6. Februar 2019 aalajangerpoq 70.000 kr.
tapiissutiginiarlugit.

